REPUBLIKA E KOSOVES / REPUBLIKA KOSOVA

AA.Nnr.1/2024

GJYKATA SUPREME E KOSOVES, kolegji i pérbéré nga gjyqtarét: Beshir Islami, kryetar,
Shukri Sylejmani dhe Ragip Namani anétaré, né ¢éshtjen juridike disiplinore ndaj subjektit hetimor L.
B., gjygtar né Gjykatén Themelore né P., pér shkak té shqiptimit té masés disiplinore, duke vendosur
sipas ankesés sé gjyqtarit, paragitur kundér vendimit t€¢ Késhillit Gjygésor té Kosovés KGJK
nr.568/2023, daté 21.12.2023, né seancén e kolegjit té mbajtur mé datén 22.01.2024, mori kété:

AKTGYKIM

Refuzohet si e pathemelté ankesa e L. B., gjyqtar né Gjykatén Themelore né P., paraqitur
kundér Vendimit t& Késhillit Gjygésor té Kosovés, KGJK nr.568/2023 té datés 21.12.2023.

Arsyetimi

Me pjesén e | té dispozitivit té vendimit t&¢ Késhillit Gjygésor té Kosovés, KGJK. nr.568/2023
té datés 21.12.2023, konstatohet se, L. B., gjyqtar né Gjykatén Themelore né P., éshté pérgjegjés pér
shkelje disiplinore té pércaktuar né nenin 5 par.2, nén par.2.7 té Ligjit 06/L-057 pér Pérgjegjésiné
Disiplinore té Gjyqgtaréve dhe Prokuroréve dhe nenit 5, pika 5.1 dhe 5.2 té Kodit té Etikés Profesionale
pér Gjyqtar. Né pikén 11 té dispozitivit té vendimit t&é KGJK-sé, pér shkeljen disiplinore té pércaktuar
né pjesén | té kétij vendimi, gjyqtarit L. B., i shgiptohet sanksioni disiplinor transferim i pérhershém
nga Departamenti i Pérgjithshém — Divizioni Penal té Gjykatés Themelore né Prizren, né

Departamentin e Pérgjithshém — Divizioni pér Kundérvajtje té njéjtés gjykaté.

Kundér kétij vendimi gjyqtari L. B., né afat ligjor, ka paragitur ankesg, pér shkak té njé gabimi
faktik té qarté apo té dukshém i cili ndikon né té drejtat substanciale té palés né qofté se ndikon
seriozisht né paanésiné dhe integritetin e procedurés, me propozim gé, si¢ thuhet né té, té aprovohet si
e bazuar ankesa e gjyqtarit, dhe té ndryshohet vendimi i goditur i KGJK-sg, dhe té ndryshohet vendimi

I atakuar vetém sa i pérket sanksionit disiplinor té shqiptuar.

Pérgjigje né ankesé ka paragitur Késhilli Gjygésor i Kosovés (KGJK) népérmjet té cilés
kundérshton théniet ankimore, me propozim gé ankesa té refuzohet si e pabazuar dhe vendimi i atakuar

té vértetohet.

Gjykata Supreme e Kosovés, pas shqyrtimit té vendimit té goditur, né kuptim té nenit 15 té
Ligjit pér Pérgjegjésiné Disiplinore té Gjyqtaréve dhe Prokuroréve dhe shkresave té Iéndés si dhe pas

vlerésimit té pretendimeve té cekura né ankesé, gjeti se,
Ankesa e gjyqtarit Luan Berisha éshté e pa bazuar.

Nga shkresat e 1éndés rezulton se Keéshilli Gjygésor i Kosovés (mé tutje Késhilli) me daté
03.04.2023, ka pranuar nga Autoriteti Kompetent kérkesé pér fillimin e hetimit disiplinor me pretendim
se L. B., gjygtar né Gjykatén Themelore né P., mund té keté kryer shkelje disiplinore nga neni 5,
paragrafi 2, nén paragrafi 2.7, té Ligjit Nr.06/L-057 pér Pérgjegjésiné Disiplinore té Gjyqtaréve dhe

Prokuroréve.

Sipas té gjeturave dhe vlerésimit té Autoritetit Kompetent gjyqtari L. B., ka béré shkelje té
réndé disiplinore duke mos ndérmarr veprimet konform pérgjegjésive té tij gjyqésore zyrtare, dhe si
rrjedhojé e mangésive té konstatuara ka ardhur gjeré te humbja e besimit té publikut né vendosje té
drejté dhe né ményré meritore. Respektivisht sipas Autoritetit Kompetent gjaté punés sé tij si gjyqtar
ka gené i ngarkuar me 668 1éndé té cilat i kishte pranuar né ményré proporcionale si ¢do gjyqtar tjetér

i divizionit penal né Gjykatén Themelore né P.

Sipas vlerésimit té autoriteti gjaté punés sé tij si gjygtar nuk ka munduar ta organizoj dhe
menaxhoj punén e tij rreth caktimit dhe organizimit té detyrave té punés késhtu qé bazuar edhe né
raportet e paragitura nga vet subjekti i hetimit jané parashkruar njé numér i konsiderueshém i léndéve
penale. Né bazé té verifikimit té Autoritetit Kompetent béré subjektit té hetimit né vitin 2013 i jané
parashkruar 30 Iéndé me parashkrim relativ (absolut), né vitin 2014 i jané parashkruar 19 Iéndé, né
vitin 2015 i jané parashkruar 38 léndé nga kéto 30 1éndé me parashkrim relativ dhe 8 Iéndé me
parashkrim absolut, né vitin 2016 i jané parashkruar 65 1€ndé, prej tyre 50 1éndé me parashkrim absolut
dhe 15 I1éndé me parashkrim relativ dhe pa asnjé veprim té ndérmarr. Nga kjo gjendje né total pér katér
(4) vite 2013, 2014, 2015, 2016, subjektit té hetimit i jané parashkruar 152 1éndé gjyqésore, dhe jané
edhe 214 1éndé gé pér shkak té periudhés sé gjaté té kaluar pa ndérmarr asnjé veprim pritet gé té
nxjerrén vendime pér parashkrim. Prandaj bazuar né kéto té gjeturat ka vlerésuar se ka bazé pér

inicimin e procedurés disiplinore dhe kérkoi nga KGJK themelimin e panelit hetimor.



Késhilli Gjyqgésor i Kosovés, mé daté 06.04.2023 ka themeluar panelin hetimor i cili panel ka
zhvilluar hetimet dhe me daté 27.04. 2023 i ka dorézuar KGJK-sé raportin mbi faktet dhe provat e
mbledhura si dhe marréveshjen vullnetare pér pranimin e fajésisé té arritur né mes té panelit hetimor
dhe subjektit té hetimit gjyqgtarit L. B., si dhe sanksionin disiplinor zvogélim i pagés pér 30% pér

periudhén kohore pér njé (1) vit.

Me daté 28 korrik 2023, KGJK ka mbajtur seancé dégjimore, pa prezencén e kryesuesit té
panelit hetimor dhe subjektit té hetimit. Né seancén dégjimore té datés 21.09. 2023, KGJK ka vendosur
pér pérgjegjésiné disiplinore té subjektit té hetimit né até ményré gé subjekti i hetimit &shté shpallur
pérgjegjés pér shkelje disiplinore té nenit 5, paragrafi 2, nén paragrafi 2.7 té Ligjit 06/L- 057 pér
Pérgjegjésiné Disiplinore té Gjyqtaréve dhe Prokuroréve. Pér shkeljen e theksuar i ka shqiptuar
sanksionin disiplinor zvogélim i pérkohshém i pagés pér 20% pér periudhén kohore prej 1 (njé) viti,
dhe transferim i pérhershém nga Departamenti i Pérgjithshém Divizioni Penal té Gjykatés Themelore

né Prizren, né Departamentin e Pérgjithshém - Divizioni pér Kundérvajtje i té njéjtés gjykateé.

Subjekti i hetimit i pakénaqur me vendimin e KGJK ka shfrytézuar té drejtén e ankesés né
Gjykatén Supreme ndérsa Gjykata Supreme me aktvendimin AA.nr.48/203, té datés 08.11.2023, e ka
pranuar si té themelté ankesén e subjektit té hetimit, e ka prishur vendimin e KGJK- dhe e ka kthyer

né rishqyrtim ¢éshtjen.

KGJK, pas pranimit té vendimit té Gjykatés Supreme ka kérkuar plotésimin e raportit té panelit
té hetimit pér céshtjet qé ka rekomanduar Gjykata Supreme, ndérsa paneli i hetimit me datén
14.12.2023 e ka plotésuar raportin duke ia dorézuar té njéjtin KGJK-sé. Né procedureé té rregullt, KGIK
me datén 21.12 2023, ka mbajtur seancé dégjimore né té cilén ka prezantuar kryesuesja e panelit
hetimor dhe subjekti i hetimit gjyqgtari L. B. Né kété seancé pérve¢ provave té administruara né procesin
e méparshém né kété céshtje disiplinore éshté marré né administrim edhe raporti plotésues duke ju
dhéné njékohésisht mundésia edhe kryesueses sé panelit dhe gjyqtarit subjekt i hetimit qé té shprehin

piképamjet e tyre me rastin e rishqyrtimit té ¢céshtjes.

Pas kthimit té ¢éshtjes nga Gjykata Supreme éshté hartuar edhe raporti plotésues nga ka
rezultuar se gjyqtarit i jané parashkruar ¢éshtjet me té cilat ka gené i ngarkuar dhe até: té vitit 2013 i
jané parashkruar 30 1éndé, té vitit 2014 i jané parashkruar 19 Iéndé, té vitit 2015 jané parashkruar 38
nga kéto 30 I&ndé me parashkrim relativ dhe 8 me parashkrim absolut, né vitin 2016 jané parashkruar

65 I&ndé, prej tyre 50 1éndé me parashkrim absolut dhe 15 1éndé me parashkrim relativ pa u ndérmarré



asnjé veprim. Nga kjo gjendje né total pér vitet 2013, 2014, 2015 dhe 2016, subjektit té hetimit i jané
parashkruar 152 1éndé gjyqgésore dhe jané edhe 214 Iéndé, gé pér shkak té periudhés sé gjaté té kaluar

rreth 24 muaj, pa u ndérmarré asnjé veprim dhe pritet gé té nxirren vetém vendimet pér parashkrim.

Ndérsa subjekti i hetimit né seancén e datés 21.01. 2023, ka deklaruar se e pranon fajésiné duke
e arsyetuar me mbingarkesén me léndé gjygésore si dhe angazhimin e tij si anétaré né trupat gjykues
né seancat gjyqgésore né Gjykatén Themelore né P. M& tej, subjekti i hetimit thekson se kéto Iéshime
nuk jané béré me dashje as me géllim, dhe nuk do té pérsériten mé. 1 njéjti ka deklaruar se éshté
vlerésuar miré pér punén qgé e ka kryer si gjygtar, nga komisioni pér vlerésim.
Ka shtuar se nga momenti kur menaxhmenti i gjykatés e ka mbéshtetur me staf profesional né
kohén e fundit gjendja éshté pérmirésuar dukshém né zyrén e tij, gjé qé nénkupton se gjendja e
méparshme é&shté krijuar si shkak i mbingarkesés dhe pérfshirjen e gjyqtarit né shume aktivitete
brenda gjykatés, prandaj pavarésisht pérpjekjeve maksimale té tij ka gené e pamundur té evitohet
gjendja e krijuar. Né kété kuptimi i ka kérkuar KGJK-sé gé té keté né konsideraté faktin se gjyqgtari
éshté me eksperiencé té gjaté, gjaté téré karrierés sé tij ka demonstruar sjellje me integritet té larté

dhe nuk éshté pérfshiré né asnjé shkelje disiplinore.

Késhilli ka gjetur se subjekti i hetimit gjygtari Luan Berisha éshté pérfshiré né shkelje
disiplinore té réndé si¢ ka pretenduar Autoriteti Kompetent duke mos ndérmarré veprimet e nevojshme
pér procedim té léndéve penale konform dispozitave ligjore. Duke u bazuar né raportet statistikore
lidhur me ngarkesén me Iéndé éshté vértetuar se nga numri i Iéndéve me te cilat ka gené i ngarkuar
gjyqtari ne periudhén prej katér viteve jané parashkruar lendet e pérshkruara mé larté. KGJK ka
konstatuar se gjyqtari ka déshtuar té administroj zyrén dhe rrjedhimisht té pérshtat angazhimin e tij
varésisht nga véllimi i ngarkesés dhe i prioriteti brenda zyrés. Nuk éshté kontestuese se gjyqtari subjekt
i hetimit ka gené i angazhuar edhe né Departamentin e Krimeve té Rénda né shumé ¢éshtje gjé qe ka
ndikuar pashmangshém edhe né efikasitetin e punés se tij né Departamentin e Pérgjithshém-Divizioni
Penal, mirépo ka gené né pérgjegjésiné e gjyqtarit ge ti caktoj prioritetet dhe né kété rast prioritet ka

gené evitimi i parashkrimit té I&ndéve.

Si rrjedhojé e késaj gjendje éshté humbur besimi i publikut né vendosje té drejté dhe éshté
humb mundésia ge té vendoset né ményré meritore pér léndét e parashkruara. Bazuar né raportet
statistikore té pranuara nga zyrat kompetente, KGJK po ashtu ka gjetur se subjekti i hetimit gjyqtari
Luan Berisha ka gené i ngarkuar me I&ndé né ményré proporcionale sikurse té gjithé gjyqtarét tjeré té

divizionit penal té Gjykatés Themelore né Prizren, mirépo nuk ka organizuar punén dhe nuk Kkishte



ndérmarré veprime konkrete me géllim té shfrytézimit té ploté dhe efikas té orarit té punés, ku né rastin

konkret ka déshtuar né kryerjen e detyrave té tij si gjyqtar.

KGJK ka gjetur se veprimet e gjyqtarit Luan Berisha i kané cenuar parimet bazé té funksionimit
té sistemit gjygésor dhe pérgjegjésisé gé ka gjygésori, pér té promovuar vlerat e trajtimit té barabarté

té qytetaréve para ligjit dhe para gjykatés si dhe vlerat e publikut gé té besojné né drejtési té paanshme.

Shkeljet e sipér theksuara jané provuar me provat e administruara, té cilat i jané prezantuar
edhe KGJK-sé nga raportet fakt mbledhése té panelit hetimor. Kéto raporte té panelit jané vlerésuar té
besueshme pasi qé paneli, né ményré objektive dhe sipas procedurés sé pércaktuar ligjore, ka zhvilluar
procesin e hetimit té ¢céshtjes dhe konstatimit té fakteve. Késhilli ka vlerésuar pretendimet e subjektit,
por ka gjetur se né kuptim té fakteve té konstatuara me provat e administruara, kéto pretendime dhe
deklarata nuk kané ndikuar qgé KGJK té marré njé vendim tjetér. Né seancén pér késhillim dhe votim,
KGJK né ményré unanime konstatoj se subjekti i hetimit gjyqgtari L. B., éshté pérgjegjés pér shkelje
disiplinore té pércaktuara né nenin 5-shkelje disiplinore pér gjyqgtare, paragrafi 2-shkeljet e detyrave té
gjyqtarit qofté me dashje qofté nga pakujdesia e réndé, dhe nén paragrafi 2.7-né vazhdimési nuk i kryen
detyrat me kohé, si¢ kérkohet me ligj, té Ligjit 06/L-057 pér Pérgjegjésiné Disiplinore té Gjygtaréve
dhe Prokuroréve dhe nenit 5-funksioni i gjyqgtarit ka prioritet kundrejt té gjitha aktiviteteve tjera té
gjyqtarit, dhe 5.2, -gjyqtari éshté i detyruar qé té organizoj punén brenda orarit té punés me géllim té
shfrytézimit té ploté dhe efikas té orarit té punés, té pércaktuara né Kodin e Etikés Profesionale pér
Gjyqtar.

Késhilli shqyrtoi té gjitha rrethanat né té cilat ka vepruar gjyqtari si subjekt i hetimit dhe né
pérputhje me Ligjin Nr.06/L-057 pér Pérgjegjésiné Disiplinore té Gjyqtaréve dhe Prokuroréve, ka
vlerésuar se masé adekuate pér kété shkelje disiplinore té konstatuar éshté sanksioni transferim i
pérhershém nga Departamenti i Pérgjithshém - Divizioni Penal té Gjykatés Themelore né Prizren né
Departamentin e Pérgjithshém - Divizioni pér Kundérvajtje té njéjtés gjykaté, pér té cilat Késhilli ka

vlerésuar se jané né pérputhje té ploté me shkeljet e konsumuara.

Masén disiplinore té degradimit - transfer i pérhershém nga Departamenti i Pérgjithshém-
Divizioni Penal té Gjykatés Themelore né P., né Departamentin e Pérgjithshém - Divizioni
pér Kundérvajtje té njéjtés gjykaté, Késhilli e ka vlerésuar si sanksion té pérshtatshém dhe
adekuat duke marré parasysh natyrén e léndéve té cilat shqyrtohen dhe trajtohen né kété divizion.

Né bazé té raportit té panelit hetimor por edhe vet deklarimit té subjektit té hetimit gjyqgtarit Luan



Berisha éshté konstatuar se i njéjti pér vite té téra ka neglizhuar punén si Gjyqgtar né Departamentin e
Pérgjithshém Penal dhe né vijueshméri ka pas parashkrim té Iéndéve, me cka nén rrethanén e tille
vazhdimi i punés se té njéjtit gjyqtar pran departamentit ku ka punuar gjer me tani do té ishte térésisht
i paarsyeshém, pasi ge gjyqtari lehtésisht do té pérsériste té njéjtat shkelje.

Si rrethané lehtésuese me rastin e shqiptimit té sanksioneve disiplinore, KGJK mori até se
subjekti i hetimit nuk ka gené asnjéheré né proceduré disiplinore dhe se i njéjti ka shprehur kegardhje
lidhur me situatén e ndodhur dhe ka premtuar para KGJK-sé se nuk do té lejoj gé té pérséritet situaté
e njéjté. Masa disiplinore e shqiptuar sipas vlerésimit t¢ KGJK-sé éshté masé proporcionale me
shkeljen e konsumuar nga ana e subjektit té hetimit duke siguruar késhtu zbatimin e pérgjegjésive
ligjore gé ka Késhilli né procedurén disiplinore ndaj gjyqtaréve e cila proceduré bazohet né Ligjin pér
Pérgjegjésiné Disiplinore té Gjyqgtaréve dhe Prokuroréve. Masa disiplinore sipas Ligjit 06/L-057 pér
Pérgjegjésiné Disiplinore té Gjyqtaréve dhe Prokuroréve, duhet té jeté masa e cila ndikon te gjyqtari

subjekt i hetimit gé ti korrektoj veprimet, gjaté ushtrimit té funksionit té tij si gjyqtaré.

Gjykata Supreme e Kosovés, nisur nga kjo gjendje e ¢éshtjes vleréson se géndrimi dhe
pérfundimi juridik i Késhillit Gjygésor té Kosovés, éshté i drejté dhe i ligjshém, pasi gé vendimi i
atakuar éshté i ligjshém dhe &shté marré me zbatimin e drejté té sé drejtés materiale kur éshté vértetuar
pérgjegjésia disiplinore e gjyqtarit L. B., pér shkeljen disiplinore nga neni 5, paragrafi 2, nén paragrafi
2.7, té Ligjit Nr.06/L-057 pér Pérgjegjésiné Disiplinore té Gjyqtaréve dhe Prokuroréve.

Gjykata Supreme e Kosovés pajtohet me géndrimin se shkeljet e sipér theksuara jané provuar
gjaté administrimit té provave, té cilat i jané prezantuar Késhillit, nga raporti fakt mbledhés i Panelit
Hetimor, i cili éshté vlerésuar si raport i besueshém pasi gé né ményré objektive dhe sipas procedurés
sé pércaktuar ligjore Paneli ka zhvilluar procesin e hetimit té ¢éshtjes dhe konstatimit té fakteve sic
jané tabelat e I1éndeve té parashkruara raportet dhe kopjet e aktvendimeve pér Iéndét e parashkruara.

Subjekti hetimor, Gjyqtari L. B., ne ankesé konfirmon se raportin e Iéndéve té mbetura té datés
02.03.2023 nuk e ka kontestuar as gjaté periudhés hetimore e as tani né ankesé nuk e konteston. Al
pretendon né ankesé se e ka respektuar brenda mundésive, parimin e efikasitetit, transparencés dhe
llogaridhénies. Pretendimet e njéjta si né procedurén hetimore dhe para KGJK-sé jané paragitur né
ankesé duke cekur se numri i madh i Iéndéve, angazhimi né trupa gjykuese né Departamentin e krimeve
té réndé, mungesa e zyrtarit ligjor dhe fakti se edhe né kohén kur ka gené e angazhuar zyrtarja ligjore
ka pas véshtirési sepse ka gené e nacionalitetit turk dhe né gjuhen shqipe kishte véshtirési té punés.

Duke marré pér bazé faktin se nuk ka pas asnjé vérejtje gjaté karrierés si gjyqtaré dhe ani sé fundi



pretendon se ka ndryshime né aspektin e rezultatit pozitiv dhe pér kété arsye kérkon nga Gjykata

Supreme e Kosovés gé ta ndryshoi vendimin e KGJK-sé vetém né pjesén e sanksionit disiplinor.

Gjykata Supreme e Kosoveés i shqyrtoi kéto pretendime dhe gjeti se té njéjta jané té pa bazuara
nga se subjekti i hetimit gjyqtari L. B., éshté pérfshiré né shkelje disiplinore té réndé si¢ ka pretenduar
Autoriteti Kompetent duke mos ndérmarré veprimet e nevojshme pér procedim té léndéve penale

konform dispozitave ligjore.

Né procedurén e pérséritur nga KGJ u shqyrtuan pretendimet e paléve dhe rekomandimet e
Gjykatés Supreme té Kosovés. Pér késaj, KGJK ka mbajtur seancé dégjimore mé 21.12.2023 né té
cilén ka marr pjesé subjekti hetimor, gjyqtari L. B., dhe Kryesuesja e Panelit Hetimor. Né kété seancé
subjekti i hetimit e ka pranuar fajésiné dhe ka theksuar se kéto léshime nuk jané béré me géllim dhe se
nuk do té pérséritén né té ardhmen. Subjekti hetimor nuk i ka kontestuar té dhénat nga raporti hetimor

dhe raporti istatistikave lidhur me 1éndét e ngarkuara dhe té parashkruara.

Sipas Gjykatés Supreme té Kosoveés éshté hequr pagartésia rreth parashkrimit té pérgjegjésisé
disiplinore raporti i ri hetimor e vérteton pérgjegjésiné e gjyqtarit pér 121 Iéndét e parashkruara né 5
vitet e fundit. Né shkresat e 1éndés jané bashkangjitur raporti hetimor i datés 14.12.2023 dhe tabela me
Iéndét e parashkruara si dhe aktvendimet e nxjerra nga subjekti hetimor i cili kéto té dhéna nuk i
mohon. Kjo nénkupton se né asnjé ményré nuk éshté parashkruar shkelja disiplinore, dhe gjithashtu
géndron edhe vlerésimi i KGJK-sé se gjyqtari mban pérgjegjési edhe pér pjesén tjetér té Iéndéve né
té cilat ka kaluar afati prej 5 viteve nga momenti i parashkrimit e deri té momenti i fillimit té procedurés
disiplinore pasi gé gjyqtari rastet i ka mbajtur né zyré pa i nxjerr vendimet e parashkrimit dhe

rrjedhimisht u ka pamundésuar paléve té démtuar gé té fillojné kontestet né proceduré civile.

Gjykata Supreme e Kosovés e aprovon edhe géndrimin se masa disiplinore e shqiptuar éshté
proporcionale me shkeljen e konsumuar nga ana e subjektit t€ hetimit dhe éshté né zbatimin e
pérgjegjésive ligjore gé ka Késhilli Gjygésor né procedurén disiplinore ndaj gjyqtaréve, sipas Ligjit
pér Pérgjegjésiné Disiplinore té Gjygtaréve dhe Prokuroréve. Gjykata Supreme gjeti se jané zbatuar
drejté dispozitat e nenit 15 té Ligjit qé rregullojné ¢éshtjen e ankimit ndaj vendimeve té KPK-sé, prané
Gjykatés Supreme té Kosoveés dhe pika 4 e kétij neni parasheh se ankesa ndaj vendimeve té Késhillit

mund té ushtrohet né rast té zbatimit té gabuar t& Ligjit (4.1) dhe né rast né rast té njé gabimi faktik té



garté apo té dukshém i cili ndikon né té drejtat substanciale té palés né gofté se ndikon seriozisht né

paanésiné dhe integritetin e procedurés (4.3).

Bazuar né shkresat e Iéndés dhe arsyetimin e Vendimit t¢ KGJK-sé, Gjykata Supreme e
Kosovés gjeti se ankesa e subjektit hetimor, e ushtruar ndaj vendimit t¢ KGJK-sé nuk mbéshtetet né
fakte. Késhilli Gjygésor i Kosovés ka vepruar né pérputhshméri me dispozitat e Ligjit né fuqi pér
Pérgjegjésiné Disiplinore té Gjyqtaréve dhe Prokuroréve ku éshté déshmuar se éshté béré shkelje
disiplinore nga parashtruesja e ankesés, dhe té njéjtés i ka shqiptuar masén disiplinore né pérputhje
me parimin e proporcionalitetit dhe ka marré parasysh edhe seriozitetin, pasojat, rrethanat né té cilat
éshté kryer shkelja. Prandaj pretendimet e ankesés pér aplikim té gabuar té sé drejtés materiale jané té

pa bazuara dhe si té tilla u refuzuan.

Né kété rast KGJK konstaton éshté vlerésuar pérgjegjésia e gjyqtarit pér 121 léndét e
parashkruara né 5 vitet e fundit gé nénkupton se né asnjé ményré nuk éshté parashkruar shkelja
disiplinore, por né vlerésimin e KGJK-sé gjyqtari mban pérgjegjési edhe pér pjesén tjetér té 1éndéve
né té cilat ka kaluar afati prej 5 viteve nga momenti i parashkrimit e deri t¢ momenti i fillimit té
procedurés disiplinore pasi gé gjyqtari rastet i ka mbajtur né zyré pa i nxjerr vendimet e parashkrimit
dhe rrjedhimisht u ka pamundésuar paléve té démtuar gé té fillojné kontestet né proceduré civile.

Gjykata Supreme konsideron se shkelja éshté e paraparé me nenin 5.2.7, té Ligjit Nr.06/L-
057 pér Pérgjegjési Disiplinore té Gjyqtaréve dhe Prokuroréve, i cili parasheh se Gjyqtari kryen
shkelje disiplinoré nése "né vazhdimési nuk i kryen detyrat zyrtare me kohé, si¢ kérkohet me ligj;" dhe
sanksioni disiplinor i shqgiptuar éshté né pérputhje me nenin 7 paragrafi 1 pika 1.4; té njéjtit ligj.
Prandaj nése i referohemi kétyre dispozitave del se é&shté zbatuar procedura e paraparé sipas ligjit né
fugi dhe masa e dhéné éshté né pérputhje me parimin e proporcionalitetit duke marré parasysh:
seriozitetin e shkeljeve disiplinore té kryera nga gjyqtari, pasojat e shkeljes disiplinore; rrethanat né té
cilat éshté kryer shkelja disiplinore; ky sanksion disiplinor i shqiptuar éshté né pérputhje me shkeljet
e gjetura si né raportin e Panelit hetimor ashtu si¢ parashihen né nenin 7 paragrafi 2 i Ligjit Nr.06/L-

057 pér Pérgjegjési Disiplinore té Gjyqgtaréve dhe Prokuroréve.

Né véshtrim té dispozitave ligjore Gjykata Supreme e Kosovés éshté e detyruar té kufizohet
né shkaget e parapara né Ligj pér té cilat mund té paraqgitet ankesa (nenin 15, pika 4.1 deri pika 4.3 té
Ligjit), dhe até vetém né rast té zbatimit té gabuar té ligjit; né rast té shkeljes procedurale té pércaktuar

me ligj; apo né rast té njé gabimi faktik té garté apo té dukshém i cili ndikon né té drejtat substanciale



té palés né qofté se ndikon seriozisht né paanésiné dhe integritetin e procedurés;) dhe né rastin konkret

asnjéra nga kéto shkage nuk jané pérmbushur.

Nga sa u tha mé larté e né pajtim me nenin 15.6 dhe 9 té Ligjit Nr. 06/L-057 pér

Pérgjegjésiné Disiplinore té Gjyqtaréve dhe Prouroréve, u vendos si né dispozitiv té kétij aktgjykimi.

GJYKATA SUPREME KOSOVES-PRISHTINE
AA.Nr.1/2024 daté 22.01.2024
Kryetari kolegjit,

Beshir Islami



